VENDIM
Nr. 29, daté 30.4.2025

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj, kryetare;
Fiona Papajorgji, anétare;
Sonila Bejtja, anétare;
Sandér Beci, anétar;
Ilir Toska, anétar;
Genti Ibrahimi, anétat;
Marjana Semini, anétare;
Marsida Xhaferllari, anétare,

me sckretare Belma Lleshi, né datén 30.4.2025, mori né shqyrtim né seancé plenare mbi bazé
té dokumenteve kérkesén nr. 10 (R) 2024 té Regjistrit Themeltar, qé u pérket:

KERKUES: Rafet Dokollari

SUBJEKTE TE INTERESUARA:

Késhilli i Ministrave, pérfaqésuar nga Herald Jonuzaj, drejtor 1 departamentit.

Pérmbaruesi Gjyqésor Privat Rigels Dikellari

OBJEKTI: Konstatimi i shkeljes sé afatit té arsyeshém dhe pérshpejtimi i procedurave té
ekzekutimit té vendimit gjyqésor nr. 413, daté 8.6.2017, titull ekzekutiv.

Detyrimi i Késhillit t&¢ Ministrave t€ shpérblejé démin financiar pér vonesén e pagesés dhe
fitimin e munguar.

BAZA LIGJORE: Neni 42, pika 2, i Kushtetutés sé Republikés sé Shqipérisé (Kushtetuta); nenet
6, pika 1 dhe 13 té Konventés Evropiane pér té Drejtat e Njeriut (KEDN)); ligji nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé
Shqipérisé”, i ndryshuar (/g nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim parashtrimet me shkrim
té kérkuesit Rafet Dokollari (kérkuesi), 1 cili ka kérkuar pranimin e kérkesés, prapésimet e subjektit
té interesuar, Késhillit t¢ Ministrave, q¢ ka kérkuar rrézimin e kérkesés dhe informacionin e
pérmbaruesit gjygésor Rigels Dikellari pér pushimin e ekzekutimit, si dhe diskutoi ¢éshtjen né
térési,

VEREN:
1
Rrethanat e ¢éshtjes

1. Kérkuesi ka pasur né pronési njé ndértesé me sipérfage 140 m? dhe truall me sipérfage 1000
m?, né fshatin Udenisht, Pogradec. Késhilli i Ministrave, me vendimin nr. 909, daté 22.12.2014,
“Pér shpronésimin pér interes publik té pronaréve té pasurive té paluajtshme, proné private qé
preken nga realizimi i projektit “Rehabilitimi i bregut té Ligenit té€ Ohrit dhe gjelbérimi pérgjaté
rrugés Lin—Pogradec™” (VKM nr. 909/2014) ka vendosur, ndér t€ tjera, shpronésimin e kérkuesit
pér pronén né fjalé (truall dhe ndértesé) kundrejt vlerés 18.489.423 leké, duke pércaktuar se
shpronésimi fillonte prej datés 24.12.2014.

2. Kérkuesi, duke mos qené dakord me vlerén e shpronésimit, né datén 11.7.2016, ka paraqitur
padi né gjykaté. Gjykata Administrative e Shkallés sé Paré Kor¢é, me vendimin nr. 971(413), daté
8.6.2017, ka vendosur pranimin e padisé, ndryshimin e pjesshém té¢ VKM-sé nr. 909/2014, pér sa
1 pérket vlerés sé¢ kompensimit pér efekt shpronésimi pér kérkuesin, duke detyruar Késhillin e
Ministrave ta kompensojé até pér pasuriné e shpronésuar (truall dhe ndértes€) né vlerén 58.640.000
leké. Vendimi ka marré formé té preré né datén 8.8.2017, pa u ankimuar nga asnjé prej paléve.



3. Né fillim té vitit 2020 kérkuesi ka véné né lévizje procedurén e ekzekutimit té€ detyrueshém
t€ vendimit gjyqésor, duke iu drejtuar pérmbaruesit gjyqésor privat. Ky i fundit né datén 10.2.2020
ka njoftuar subjektin e interesuar, Késhillin e Ministrave, pér ekzekutimin vullnetar, ndérsa né
datén 4.3.2020, ka vendosur sekuestron konservative pér llogarité e tij. Né datén 6.7.2020, Dega e
Thesarit Tirané ka njoftuar pérmbaruesin gjyqésor se nuk mund ta ekzekutonte vendimin gjyqésor,
pasi subjekti i interesuar, Késhilli i Ministrave, nuk dispononte fonde buxhetore ose artikuj té
posagém né sistemin informatik financiar té geverisé dhe as kodin shtatéshifror pér kryerjen e
procedurave financiare né sistemin e thesarit. N€ vijim, pérmbaruesi gjyqésor 1 éshté drejtuar disa
heré Késhillit t&¢ Ministrave dhe Drejtorisé sé Pérgjithshme té Thesarit, duke kérkuar ekzekutimin
e vendimit gjyqésor, por pa sukses. Drejtoria e Pérgjithshme e Thesarit 1 éshté pérgjigjur se duhet
té komunikonte drejtpérdrejt me Késhillin e Ministrave dhe se vendimi gjyqésor nuk pércaktonte
qarté nése institucioni debitor ishte njési varésie e Késhillit t&€ Ministrave ose veté aparati i tij.

4. Né kéto rrethana, né datén 16.3.2022, kérkuesi i éshté drejtuar Gjykatés Administrative té
Shkallés sé Paré Korgé, me kérkesé pér konstatimin e cenimit té afatit té arsyeshém té ekzekutimit
t€ vendimit gjyqésor, bazuar né nenet 399/2 dhe 399/5 t€¢ Kodit té Procedurés Civile (KPC).
Gjykata Administrative e Shkallés sé Paré Kor¢é, me vendimin nr. 900(770), daté 13.4.2022, ka
vendosur rrézimin e kérkesés, me arsyetimin se ekzekutimi i vendimit gjyqésor éshté penguar nga
arsye objektive, qé kané té béjné me mungesén e fondeve buxhetore té debitorit né sistemin
informatik financiar té€ qeverisé dhe té kodit shtatéshifror pér realizimin e procedurave financiare
né thesar. N¢é vijim, kérkuesi ka paraqitur né t€ njéjtén gjykaté kérkesén pér sqarimin e vendimit
gjygésor, e cila nuk po ekzekutohej. Gjykata Administrative e Shkallés sé Paré Korg¢é, me vendimin
nr. 301(259), daté 9.2.2023, ka vendosur rrézimin e kérkesés me arsyetimin se ishte e pabazuar né
ligj dhe se né até lloj gjykimi nuk mund té ndryshohej ndérgjyqésia.

5. Né datén 20.3.2023, pérmbaruesi gjyqésor i éshté drejtuar sérish Késhillit t¢ Ministrave pér
ekzekutimin e vendimit gjyqésor nga njé njési varésie e tij, ndérsa né datén 19.4.2023, ka paraqitur
kérkesé né gjykaté pér marrjen e masave t€ nevojshme pér ekzekutimin e vendimit, bazuar né nenin
65 e vijues, té€ ligjit nr. 49, daté 3.5.2012, “Pér gjykatat administrative dhe gjykimin e
mosmarréveshjeve administrative”, t€ ndryshuar. Gjykata Administrative e Shkallés sé Paré Korgé,
me vendimin nr. 1, daté 12.5.2023, ka vendosur mospranimin e kérkesés me arsyetimin se
pérmbaruesi nuk kishte shteruar mjetet ligjore né dispozicion, pasi nuk kishte aplikuar paraprakisht
sanksionet e parashikuara nga ligji.

0. Mé tej, pérmbaruesi gjyqésor ka vijuar t’i drejtohet Késhillit t&¢ Ministrave me disa shkresa,
duke kérkuar ekzekutimin e detyrimit. Subjekti i interesuar, Késhilli i Ministrave, né datén
25.9.2023 1 éshté pérgjigjur se detyrimi do té shlyhej nga Ministria e Infrastrukturés dhe Energjisé
(MIE), duke gené se vendimi i shpronésimit i pérkiste fushés sé pérgjegjésisé sé¢ saj. Né datén
20.5.2024 MIE-ja ka njoftuar pérmbaruesin gjyqésor se ekzekutimi do té kryhej nga viti 2024 e né
vijim, sipas mundésive buxhetore té saj.

7. Né datén 9.9.2024 pérmbaruesi gjyqésor ka kérkuar informacion nga Dega e Thesarit Tirané
nése kérkuesi ishte pérfshiré né listén pér likuidimin e detyrimeve nga MIE-ja, pér té cilén ka marré
pérgjigje negative. Pas marrjes sé kétij informacioni pérmbaruesi gjyqésor ka paraqitur dy kérkesa
té tjera (n€ datat 25.9.2024 dhe 8.11.2024) pér ekzekutimin e detyrimit nga MIE-ja, duke véné né
dijeni edhe Késhillin e Ministrave, por pa sukses.

8. Né datén 5.12.2024, kérkuesi, népérmjet shérbimit postar, ka paraqitur né Gjykatén
Kushtetuese (Gjykata) ankim kushtetues individual, sipas objektit. Né datén 22.1.2025, Kolegji i
Gjykatés ka vendosur kalimin e ¢éshtjes pér shqyrtim né seancé plenare mbi bazé té dokumenteve.

II
Pretendimet né Gjykatén Kushtetuese

9. Kérkuesi, né ményré t€ pérmbledhur, ka pretenduar se i €shté cenuar ¢ dregjta pér gjykim brenda
afatit ¢ arsyeshém, pasi vendimi gjygésor nuk éshté ekzekutuar pér 6 vjet. Megjithése MIE-ja, pér
llogari té debitorit, Késhillit té€ Ministrave, né datén 21.1.2025 e ka shlyer detyrimin financiar, atij i



éshté shkaktuar dém nga mosekzekutimi i vendimit né afat, dém i cili duhet t'i paguhej sipas nenit
399/6 t€¢ KPC, sé bashku me fitimin e munguat.

10. Subjekti i interesuar, Késhilli i Ministrave, né ményré t€ pérmbledhur, ka prapésuar se
kérkesa éshté paraqgitur jashté afatit ligjor 4-mujor, qé ka filluar té€ ecé né datén 13.4.2022, kur
gjykata e shkallés sé paré ka rrézuar kérkesén pér konstatimin e shkeljes. Kérkimi pér shpérblimin
e démit, sipas nenit 399/6 t€¢ KPC-sé, éshté jashté juridiksionit kushtetues, ndérsa kérkimi pér
konstatimin e cenimit t€ sé drejtés pér gjykim brenda afatit té arsyeshém tashmé ka mbetur pa
objekt, pasi detyrimi éshté shlyer né datén 21.1.2025. Vonesa né ekzekutim éshté shkaktuar nga
pamundésia objektive e Késhillit t€ Ministrave, e cila lidhet me mungesén e fondeve dhe té
procedurave financiare né emér té tij.

11. Subjekti i interesuar, pérmbaruesi gjyqésor privat Rigels Dikellari, ka informuar se ka
vendosur pushimin e procedurés sé ekzekutimit té€ detyrueshém né kushtet kur titulli ekzekutiv
éshté ekzekutuar térésisht nga MIE-ja.

ITI
Vlerésimi i Gjykatés Kushtetuese

A. Pér legiitinimin e kérkuesit

12. Céshtja e legjitimimit (Jocus standi) éshté njé ndér aspektet kryesore qé lidhet me nisjen e njé
procesi kushtetues. Sipas neneve 131, pika 1, shkronja “f” dhe 134, pikat 1, shkronja “1” dhe 2, té
Kushtetutés, si dhe nenit 71, té ligjit nr. 8577,/2000, ¢do individ mund té véré né lévizje Gjykatén
pér gjykimin pérfundimtar té ankesave kundér ¢do akti té pushtetit publik ose vendimi gjyqésor qé
cenon té drejtat dhe lirité themelore té garantuara né Kushtetuté. Ankimi kushtetues individual,
né ¢do rast, duhet té plotésojé edhe kriteret kumulative té nenit 71/a, té ligjit nr. 8577/2000, qé
lidhen me afatin e paraqitjes sé kérkesés, pasojat negative t€ pésuara né ményré té drejtpérdrejté e
reale, shterimin e mjeteve juridike efektive, mundésiné pér rivendosjen e sé drejtés sé shkelur, si
dhe rregullimet e veganta ligjore té€ shqyrtimit paraprak té kérkesés.

13. Kérkuesi, né ankimin kushtetues individual, ka kérkuar, ndér té tjera, edhe shpérblimin e
démit nga Késhilli i Ministrave, referuar neneve 399/6 dhe 399/10 té¢ KPC-sé, si dhe fitimin e
munguar si pasojé e vonesés né ekzekutim. Subjekti 1 interesuar, Késhilli i Ministrave, ka prapésuar
se ky kérkim éshté jashté juridiksionit kushtetues, pasi kjo lloj padie ngrihet né gjykatén civile té
shkallés s¢ paré ku ka qendrén organi, ndaj té cilit éshté konstatuar shkelja, me kushtin qé shkelja
té jeté konstatuar né njé gjykim té mévetshém.

14. Gjykata, bazuar né nenin 131 té Kushtetutés, ka pohuar se pretendimet pér té drejtén pér
démshpérblim, sipas neneve 399/6 dhe 399/10 t¢ KPC-sé, si rrjedhojé e shkeljes sé afatit té
arsyeshém t€ gjykimit né gjykatat e zakonshme, nuk pérfshihen né juridiksionin kushtetues (5425
vendimin nr. 31, daté 29.5.2023, té Gpykatés Kushtetuese). Pér kété arsye, kérkimi pér shpérblimin e
démit nga vonesa né ekzekutim dhe fitimin e munguar nuk mund té merret né shqyrtim.

15. Pér sa i takon kriterit té legjitimimit ratione personae, Gjykata ka pohuar se, né parim, statusi
1 “viktimés” pérjashtohet vetém nése organet publike kané njohur shkeljen, né ményré té shprehur
ose né substancé, dhe mé pas e kané riparuar até. Né rastin e kohézgjatjes sé procedurave té
gjykimit, korrigjim t€ mjaftueshém pérbén caktimi i shpérblimit té drejté me vendim gjyqgésor dhe,
né njé rast té tillé, kérkuesi nuk mund té pretendojé mé se éshté viktimé e shkeljes (shih vendimin nr.
44, daté 26.9.2023, t& Gjykatés Kushtetuese). Po késhtu, Gjykata ka theksuar se vetém fakti qé
autoritetet shtetérore kané zbatuar vendimin, pas njé vonese thelbésore, nuk mund té konsiderohet
se 1 heq automatikisht kérkuesit statusin e viktimés, né kuptimin kushtetues (shzh vendimin nr. 8, daté
23.3.2010, t¢ Gjykatés Kushtetuese).

16. Mbi bazén e standardeve té mésipérme, Gjykata véren se vendimi gjyqésor né favor té
kérkuesit éshté béré i ekzekutueshém né datén 18.8.2017. Pas paraqitjes sé ankimit kushtetues
individual, konkretisht né datén 21.1.2025, subjekti i interesuar, Késhilli i Ministrave, ka shlyer
térésisht vlerén e detyrimit sipas vendimit gjyqésor. Megjithaté, duke mbajtur né konsideraté
vonesén thelbésore té ekzekutimit, faktet se kjo shkelje nuk éshté njohur si e tillé nga autoritetet



shtetérore dhe se kérkuesi nuk éshté kompensuar pér vonesén, Gjykata arrin né pérfundimin se ai
e ruan statusin e viktimés sé shkeljes, ndaj legjitimohet ratione personae.

17. Njé kriter tjetér éshté shterimi i myeteve juridike efektive, 1 parashikuar nga neni 131, pika 1,
shkronja “f”, i Kushtetutés dhe neni 71/a, pika 1, shkronja “a”, i ligjit nr. 8577/2000, qé kérkon
shfrytézimin né rrugé normale té€ mjeteve juridike efektive, té cilat jané té pérshtatshme, té
disponueshme dhe té frytshme pér njé ¢éshtje konkrete. Lidhur me kérkesat pér konstatimin e
cenimit té sé drejtés pér gjykim brenda afatit té arsyeshém, Gjykata, pas ndryshimeve qé iu béné
KPC-sé me ligjin nr. 38/2017, ka mbajtur qéndrimin se individi duhet t'u drejtohet paraprakisht
gjykatave té zakonshme, né pérputhje me nenet 399/1 e vijues té KPC-sé€, dhe vetém pasi té keté
shteruar garancité e mbrojtjes g€ 1 ofrohen nga juridiksioni i zakonshém gjyqésor, ai mund té véré
né lévizje gjykimin kushtetues (shzh vendimet nr. 68, daté 7.12.2023; nr. 46, daté 3.10.2023; nr. 44, daté
26.9.2023, t¢ Gyykatés Kushtetuese).

18. Né rastin konkret, Gjykata véren se kérkuesi 1 éshté drejtuar Gjykatés me ankim kushtetues
individual, pasi ka paraqitur kérkesé né Gjykatén Administrative té Shkallés s¢ Paré Korgé pér
konstatimin e shkeljes sé afatit té arsyeshém né ekzekutimin e vendimit gjygésor dhe pérshpejtimin
e ekzekutimit té tij, kérkesé e cila éshté rrézuar nga gjykata e shkallés sé paré né datén 13.04.2022.
Né vijim, ai ka paraqitur edhe kérkesé pér interpretimin e vendimit gjyqésor qé kérkohej té
ckzekutohej, e cila gjithashtu 1 éshté rrézuar nga gjykata e shkallés sé paré né datén 09.02.2023.
Pavarésisht se vendimi i formés sé preré éshté ekzekutuar tashmé, 1 vetmi mjet né dispozicion té
kérkuesit pér rivendosjen e sé drejtés sé cenuar, até té ekzekutimit té vendimit brenda afatit té
arsyeshém, éshté ankimi kushtetues individual. Né kéto rrethana, Gjykata ¢mon se kérkuesi e ka
pérmbushur kriterin e shterimit t€ mjeteve juridike efektive né dispozicion.

19. Pér sa i pérket legjitimimit ratione temporis, bazuar né nenin 71/a, pika 1, shkronja “b”, té ligjit
nr. 8577/2000, afati pér paragitjen e ankimit kushtetues individual éshté 4 muaj nga konstatimi i
cenimit té sé drejtés. N¢€ rastet e ankimeve kushtetuese individuale qé lidhen me kohézgjatjen e
arsyeshme t€ gjykimit, Gjykata ka véné né dukje se béhet fjalé pér situata té shkeljes vazhduese, né
té cilat rregulli 1 afatit ligjor 4-mujor nuk éshté 1 zbatueshém né ményré strikte. Megjithaté, njé
situaté e vazhdueshme nuk mund té shtyjé pér njé kohé té pacaktuar zbatimin e afatit t€ paraqitjes
s¢ kérkesés, pasi individi ka edhe detyrimin pér té treguar kujdesin e duhur dhe té ndérmarré
nismén e ankimit pér déshtimin e vazhdueshém té organeve té pushtetit publik pér t€ pérmbushur
disa nga detyrimet e tij (shib vendimet nr. 64, daté 30.11.2023; nr. 44, daté 26.9.2023, té Gpykatés
Kushtetuese).

20. Mbi bazén e standardit té€ mésipérm dhe duke mbajtur né konsideraté se debitori nuk e ka
pérmbushur detyrimin deri né paraqgitjen e ankimit kushtetues individual, ndérsa kérkuesi ka béré
disa pérpjekje procedurale pér ekzekutimin e vendimit, jo vetém duke véné né lévizje vazhdimisht
pérmbaruesin gjyqésor, por edhe duke iu drejtuar dy heré gjykatés sé shkallés sé paré me kérkesa
té vecanta, Gjykata ¢mon se shkelja e pretenduar ka natyré vazhduese dhe kérkuesi ka treguar
kujdesin e duhur pér té ndérmarré nismén e ankimit. Pér kété arsye, ai legjitimohet ratione temporis,
ndaj prapésimi i subjektit té interesuar, Késhillit t¢ Ministrave, pér mosrespektimin e afatit, nuk
géndron.

21. Né drejtim té legjitimimit ratione materiae, kérkuesi né ankimin kushtetues individual ka
kundérshtuar vonesén né ekzekutimin e vendimit gjygésor. Ky pretendim lidhet me té drejtén e
procesit t€ rregullt ligjor, t€ garantuar nga neni 42 1 Kushtetutés dhe, si i tillé, hyn né juridiksionin
kushtetues. Gjykata, duke u bazuar edhe né ményrén se si éshté parashtruar pretendimi i kérkuesit,
vleréson ta shqyrtojé até né kéndvéshtrim té sé drejtés pér ekzekutimin e vendimit gjyqésor brenda
njé afati té arsyeshém.

B. Peér themelin e pretendimeve

B.1. Pér konstatimin e cenimit té sé drejtés pér ekekutimin e vendinit gjyqésor brenda njé afati 1€ arsyeshém

22. Kérkuesi ka pretenduar konstatimin e cenimit té s€ drejtés pér ekzekutimin e vendimit
gjyqésor té formés sé preré brenda njé afati té arsyeshém, pasi debitori, Késhilli i Ministrave, ka
marré dijeni pér detyrimin qé né vitin 2019 dhe vazhdimisht i éshté kérkuar ekzekutimi i tij. Edhe
pse né datén 21.1.2025, MIE-ja e ka shlyer detyrimin financiar, sipas kérkuesit, pagesa nuk shlyen



démin e shkaktuar nga vonesa, ndaj Gjykata duhet té konstatojé cenimin e sé drejtés kushtetuese
té tij.

23. Subjekti 1 interesuar, Késhilli i Ministrave, ka prapésuar se vendimi gjyqésor né favor té
kérkuesit éshté ekzekutuar me vonesé pér shkak té pamundésisé objektive qé lidhej me mungesén
e fondeve buxhetore dhe té procedurave financiare né emér té€ vet Késhillit té€ Ministrave prané
degés sé thesarit.

24. Neni 42 1 Kushtetutés parashikon, ndér té tjera, se kushdo pér mbrojtjen e té drejtave té tij
kushtetuese dhe ligjore, ka té drejtén e njé gjykimi té drejté brenda njé afati té arsyeshém nga njé
gjykaté, ndérsa neni 142, pika 3, i Kushtetutés detyron organet e shtetit té ekzekutojné vendimet
gjyqésore.

25. Gijykata ka theksuar se parimet kushtetuese té lidhura me procesin e rregullt ligjor, pér té
cilin bén fjalé neni 42 i Kushtetutés dhe neni 6 1 KEDN]J-sé€, si dhe detyrimi pér ekzekutimin e
vendimeve gjyqgésore, té parashikuara né nenin 142, pika 3, té¢ Kushtetutés, nénvizojné faktin se
¢do qytetar, i cili i drejtohet njé gjykate kompetente pér realizimin e njé té€ drejte, nuk mund té
presé pa kufij pér realizimin e saj (shih vendimet nr. 4, daté 20.2.2013; nr. 6, daté 6.3.2009; nr. 1, daté
19.1.2009, té Gjykatés Kushtetuese). Ekzekutimi brenda njé afati té arsyeshém 1 njé vendimi té formés
s€ preré té gjykatés duhet konsideruar si pjesé pérbérése e sé drejtés pér njé proces té rregullt ligjor.
Al pérbén njé element thelbésor té shtetit té sé drejtés e té vet nocionit t€ gjykimit té drejté. Asnjé
organ shtetéror nuk mund té véré né diskutim drejtésiné e vendimeve gjyqésore té€ formés sé preré.
(do organ shtetéror detyrohet t€ marré masat pérkatése pér zbatimin e tyre (shih vendimet nr. 25,
daté 27.3.2017; nr. 1, daté 21.1.2016; nr. 35, dat¢ 27.10.2010, t& Gjykatés Kushtetuese).

26. Ekzekutimi 1 vendimit t€ formés sé preré té gjykatés pérbén fazén pérfundimtare té realizimit
té njé té drejte té fituar gjyqésisht. Vetém pas realizimit té€ késaj faze mund té€ konsiderohet se
individi e ka vendosur plotésisht né vend té drejtén e tij té fituar. Procesi i vendosjes né vend té njé
té drejte té shkelur pérfshin jo vetém vendimmarrjen e gjykatave, por edhe veprimet konkrete té
organeve pérgjegjése t€ ngarkuara me ekzekutimin e vendimeve gjyqésore té formés sé preré. Né
njé ¢éshtje qé pérfshin pércaktimin e njé té drejte civile, kohézgjatja e procedurave normalisht
llogaritet nga momenti i fillimit t€ procedurés gjyqésore deri né momentin kur jepet vendimi dhe
ckzekutohet ai. Faza ekzekutive konsiderohet si fazé e métejshme e té njéjtit proces (shzh vendimet
nr. 14, daté¢ 15.4.2010; nr. 8, daté 23.3.2010; nr. 9, daté 1.4.2009, t¢ Gjykatés Kushtetuese).

27. Gjykata Evropiane pér té€ Drejtat e Njeriut (G/EDN]) éshté shprehur se njé individi, 1 cili
ka gené palé fituese né njé proces gjyqésor me njé autoritet publik, mund t’i kérkohet t€ ndérmarré
disa hapa proceduralé pér té lejuar ose pérshpejtuar zbatimin e njé vendimi. Megjithaté, kérkesa
pér bashképunimin e kreditorit nuk duhet té shkojé pértej asaj qé éshté rreptésisht e nevojshme
dhe nuk i liron autoritetet nga detyrimet e tyre (shih Burdov kundér Rusisé (nr. 2), daté 15.1.2009, § 69).
Barra e provés pér té siguruar zbatimin e njé vendimi kundér shtetit u takon autoriteteve shtetérore
(shih Y avorivskaya kundér Rusisé, daté 21.7.2005, § 25). GJEDN]J-ja ka theksuar se njé vonesé né
ckzekutimin e njé vendimi mund té€ justifikohet né rrethana té vecanta, por vonesa nuk duhet té
jeté e tillé qé té cenojé thelbin e sé drejtés s€ mbrojtur sipas nenit 6, paragrafi 1 t&¢ KEDN]J-sé (shzh
Burdov kundér Rusisé, daté 7.5.2002, § 35; Androsov kundér Rusisé, daté 6.10.2005, § 52).

28. Gjykata konstaton se, referuar nenit 399/2, pika 1, shkronja “c”, t€ KPC-sé, ligjvénési ka
pércaktuar g€ afati 1 arsyeshém i ekzekutimit t€ njé vendimi gjyqésor civil ose administrativ, si
rregull, éshté njé vit, afat 1 cili llogaritet nga dita e paraqitjes sé kérkesés pér vénien né ekzekutim.
Ndérsa né pikén 2 té kétij neni parashikohet se palét né proces mund té kérkojné konstatimin e
tejzgjatjes sé procedurés sé ekzekutimit edhe pa kaluar afati njévjecar, duke pasur parasysh
kompleksitetin e ¢éshtjes, objektin e mosmarréveshjes, té procedimit ose t€ gjykimit, sjelljen e
organit qé po kryen procedurat, si dhe té€ ¢do personi tjetér té lidhur me ¢éshtjen, kur pretendojné
zvarritje t€ ekzekutimit té€ vendimit.

29. Duke iu kthyer ¢éshtjes konkrete, Gjykata véren se procesi gjyqésor i véné né lévizje nga
kérkuesi pér masén e shpérblimit nga shpronésimi i pasurisé sé tij ka pérfunduar me vendimin nr.
971(413), daté 8.6.2017, té¢ Gjykatés Administrative té Shkallés sé Paré Korgé, 1 cili nuk éshté
ankimuar nga asnjé prej paléve dhe éshté béré pérfundimtar né datén 8.8.2017. Né fillim té vitit
2020 kérkuesi ka véné né lévizje procedurén e ekzekutimit t€ detyrueshém, e cila ka zgjatur



pothuajse 5 vjet, nga dita kur pérmbaruesi gjyqésor ka lajméruar Késhillin e Ministrave pér
ckzekutimin vullnetar (10.2.2020), deri né ekzekutimin e detyrimit (21.1.2025).

30. Né kéto rrethana, pér té€ vlerésuar nése kohézgjatja e ekzekutimit ka qené e paarsyeshme,
pra nése kérkuesit i éshté cenuar e drejta kushtetuese pér proces té rregullt ligjor né kété aspekt,
Gjykata do té analizojé rrethanat e vecanta té ¢éshtjes konkrete dhe kriteret e vendosura nga
jurisprudenca kushtetuese qé lidhen me: i. kompleksitetin e ¢éshtjes; ii. sjelljen e kérkuesit; iii.
sjelljen e autoriteteve; iv. réndésiné e asaj ¢faré rrezikon kérkuesi (shzh vendimet nr. 39, daté 14.5.2024,
nr. 57, daté¢ 25.7.2017; nr. 59, daté 16.9.2016, t¢ Gjykatés Kushtetuese).

31. Né lidhje me kompleksitetin e ¢éshijes, Gjykata véren se vendimi gjyqésor né ekzekutim ka
pasur né objektin e tij detyrimin e Késhillit t¢ Ministrave pér t'i paguar kérkuesit njé shumé parash
si pasojé e shpronésimit té pasurisé s€ tij pér interes publik, ¢éshtje e cila prima facie nuk duket
komplekse. Megjithaté, Gjykata evidenton se Késhilli 1 Ministrave sipas ligjeve nr. 9000, daté
30.1.2003, “Pér organizimin dhe funksionimin e Késhillit t&¢ Ministrave” dhe nr. 99306, daté
26.6.2008, “Pér menaxhimin e sistemit buxhetor né Republikén e Shqipéris€”, té ndryshuar, nuk
ka personalitet juridik, ndaj nuk éshté njési shpenzuese dhe nuk ka fonde buxhetore. Ky fakt
konfirmohet edhe nga komunikimi i vazhdueshém qé pérmbaruesi ka kryer, jo vetém me Késhillin
e Ministrave, por edhe me Drejtoriné e Pérgjithshme té Thesarit, si dhe nga fakti qé vendimi éshté
ckzekutuar né fakt nga MIE-ja, g€ éshté person juridik publik dhe njési shpenzuese.

32. Pér sa mé lart, Gjykata ¢mon se pércaktimi si debitor 1 Késhillit t€ Ministrave, né kontekstin
e procedurave buxhetore, ku ai subjekt identifikohet si aparat, duke vepruar pérmes njésive
pérbérése né varési té tij €shté njé rrethané qé ka ndérlikuar né njéfaré shkalle ekzekutimin e
vendimit gjyqésor, por g€ gjithsesi nuk e justifikon kohézgjatjen prej pothuajse 5 vietésh. Pér kété
arsye, vlerésimi i kritereve té tjera merr réndési pércaktuese pér té vlerésuar nése kérkuesit i éshté
shkelur e drejta kushtetuese.

33. Lidhur me geljen e kérkuesit, né jurisprudencén kushtetuese éshté theksuar se kohézgjatja e
ekzekutimit t€ vendimeve gjygésore té formés sé preré lidhet edhe me veprimet ose mosveprimet
e individit, té cilat mund té kené ¢uar né mosekzekutimin e vendimit gjyqésor té formés sé preré
nga autoritetet e caktuara nga ligji (shib vendimet nr. 64, daté 30.11.2023; nr. 25, daté 27.3.2017, t¢
Gjykatés Kushtetuese). Né ¢éshtjen konkrete, Gjykata véren se kérkuesi éshté sjellé né pérputhje me
t€ drejtat e tij procedurale pér té realizuar té drejtén e tij. Al nuk e ka humbur interesin pér
ekzekutimin e vendimit, madje e ka shfaqur até né ményré té pandérpreré, duke kérkuar
vazhdimisht me mjete t€ ndryshme procedurale, duke filluar nga kérkesa pér ekzekutimin e
detyrueshém, padité drejtuar gjykatave té zakonshme dhe deri tek ankimi kushtetues individual.
Pér rrjedhojé, Gjykata ¢mon se veté kérkuesi nuk éshté béré shkak pér vonesén né ekzekutimin e
vendimit.

34. Lidhur me gelfjen e antoriteteve, Gjykata ka pohuar se, nga njéra ané, i takon debitorit té gjejé
mundési zgjidhjeje sa mé té pérshtatshme, me qéllim vénien né vend té sé drejtés sé kreditorit. Nga
ana tjetér, autoritetet shtetérore nuk mund té justifikohen me pamundésiné pér t€ mos respektuar
njé detyrim qé vijen nga njé vendim gjyqésor, por duhet té pérpigen me té gjitha mjetet dhe
mundésité qé kané né dispozicion pér ta zbatuar até (shih vendimet nr. 4, daté 20.2.2013; nr. 10, daté
1.3.2012; nr. 2, daté 1.2.2011, ¢ Gyykatés Kushtetuese).

35. Gijykata konstaton se nga koha kur ka filluar procedura e ekzekutimit t€ detyrueshém ka
pasur njé korrespondencé té gjaté midis kérkuesit, pérmbaruesit gjyqésor privat dhe autoriteteve
shtetérore. Késhtu, pérmbaruesi gjyqésor, me shkresén e datés 20.2.2020, ka lajméruar debitorin
pér ekzekutimin vullnetar, ka komunikuar vazhdimisht me Drejtoriné e Pérgjithshme té Thesarit,
me MIE-né, si dhe ka paraqgitur edhe né gjykaté kérkesé pér kryerjen e veprimeve t€ posagme dhe
marrjen e masave t€ tjera té nevojshme. Pér sa i takon sjelljes sé veté debitorit, Késhillit té
Ministrave, Gjykata véren se ai éshté véné né lévizje pér pérmbushjen e detyrimit me vonesé.
Késhtu, pas 6 vjetésh nga marrja e formés sé preré t€ vendimit dhe pothuajse 3 vjet nga fillimi i
procedurés sé ekzekutimit té detyrueshém (25.9.2023), Késhilli i Ministrave i ka deleguar MIE-sé,
né cilésiné e ministrisé sé€ linjés, ndjekjen dhe ekzekutimin e vendimit té€ formés sé preré. Ndérkohé,
edhe ky organ shtetéror nuk ka vepruar menjéheré, madje as nuk e ka planifikuar né buxhetin



vjetor t€ radhés pérmbushjen e detyrimit, por éshté véné né lévizje pas mé shumé se njé viti
(21.1.2025), vetém kur kérkuesti i éshté drejtuar Gjykatés me ankim kushtetues individual.

36. Subjekti 1 interesuar ka argumentuar se shkaku i vonesés lidhej me krijimin e pasakté té
ndérgjyqésisé né gjykimin, ku éshté dhéné vendimi pér shpérblimin nga shpronésimi, pasi gjykata
e zakonshme duket t’ia kishte ngarkuar detyrimin ministrisé pérgjegjése pér shpronésimin. Duke
u caktuar si debitor Késhilli i Ministrave, procedurat buxhetore té thesarit té shtetit pamundésonin
kryerjen e veprimeve financiare.

37. Pa mohuar faktin qé kjo rrethané ka ndikuar né vonesén né ekzekutim, Gjykata thekson se
ajo nuk e shkarkon subjektin e interesuar nga detyrimi kushtetues qé kané té gjitha organet e shtetit
pér té ekzekutuar vendimet gjyqgésore, sipas nenit 142, pika 3, té¢ Kushtetutés. Pér mé tepér, Gjykata
evidenton se subjekti i interesuar i ka pasur né dispozicion té gjitha mjetet procedurale pér té
kundérshtuar ndérgjyqésiné né gjykim, madje edhe pér t'u ankuar né njé gjykaté mé té larté, mjete
té cilat nuk rezulton t’1 keté pérdorur.

38. Pér sa mé lart, Gjykata ¢mon se sjellja e autoriteteve shtetérore nuk ka qené né nivelin e
duhur té efikasitetit, duke cuar né zvarritje té pajustifikuar té€ ekzekutimit té vendimit gjyqgésor.

39. Né lidhje me réndésiné e asaj ¢faré rrezikon kérkuesi, Gjykata véren se, né rastin konkret,
pretendimet e kérkuesit, né thelb, lidhen me shpérblimin e drejté nga shpronésimi, qé pérbén njé
t€ drejté t€ mbrojtur né ményré té posacme nga Kushtetuta né nenin 41, pika 4. Pér rrjedhojé,
¢éshtja konkrete éshté e njé natyre té tillé qé interesi 1 kérkuesit éshté rrezikuar né shkallé té
konsiderueshme nga vonesa e ekzekutimit té vendimit gjyqésor.

40. Né pérfundim, Gjykata vleréson se pretendimi i kérkuesit pér konstatimin e cenimit té sé
drejtés pér proces té rregullt ligjor, si pasojé e mosekzekutimit té vendimit té formés sé preré té
gjykatés brenda njé afati té arsyeshém, éshté 1 bazuar, sipas arsyetimit t€ mésipérm té kétij vendimi,
ndaj kérkesa pranohet pjesérisht.

PER KETO ARSYE,

Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe neneve 72 e vijues, té ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé Shqipérisé”, té€ ndryshuar,
me shumicé votash,

VENDOSI:

1. Pranimin e pjesshém té kérkesés.

2. Konstatimin e cenimit té sé¢ drejtés pér proces té rregullt ligjor né aspektin e sé drejtés pér
ekzekutimin e vendimit té gjykatés brenda afatit té arsyeshém.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 30.4.2025.

Shpallur mé 27.5.2025.

Kryetare: Holta Zagaj

Anétaré: Sonila Bejtja, Fiona Papajorgji, Ilir Toska, Sandér Beci, Marsida Xhaferllari, Marjana
Semini

Anétar kundér: Genti Ibrahimi

MENDIM PAKICE

1. Né gjykimin kushtetues té ¢éshtjes qé 1 pérket kérkuesit Rafet Dokollari, me objekt:
“Konstatimi i shkeljes sé afatit té arsyeshém dhe pérshpejtimi i procedurave 1€ ekzekutinit 1 vendimit gyqésor nr.
413, daté 8.6.2017, titull ekzekutiv. Detyrimi i Késhillit té Ministrave té shpérblegé démin financiar pér vonesén
e pagesés dhe fitimin e munguar”, jam kundér géndrimit t€ shumicés pér pranimin e kérkesés dhe
vlerésoj se kérkesa duhej té ishte rrézuar, pér shkak se né drejtim té vlerésimit té kohézgjatjes sé



arsyeshme t€ procesit t€ ekzekutimit t€ vendimit gjyqésor té kundérshtuar nuk jané plotésuar
kriteret e vendosura nga jurisprudenca kushtetuese dhe pér kété arsye ¢moj té shprehem me
mendim pakice.

2. Duke iu referuar rrethanave té ¢éshtjes konkrete né shqyrtim, si¢ ka konstatuar edhe shumica,
procesi i ekzekutimit t€ vendimit gjyqésor ka vijuar pér njé periudhé prej rreth 5 vjetésh dhe éshté
né tejkalim té afatit t€ arsyeshém, té parashikuar nga KPC-ja pér ekzekutimin e vendimeve.
Megjithaté, kjo, né vetvete, nuk pérbén argument pér té deklaruar kohézgjatjen e paarsyeshme té
procesit, pér sa kohé qé pér té arritur né njé vlerésim té tillé nevojitet t€ vlerésohen kriteret e
pércaktuara né jurisprudencén kushtetuese, konkretisht ato qé kané té béjné me: 1. sjelljen e
kérkuesit; ii. kompleksitetin e ¢éshtjes; iil. sjelljen e autoriteteve; iv. réndésiné e asaj ¢faré rrezikon
kérkuesi.

3. Sipas shumicés, objekt 1 ¢éshtjes konkrete éshté ekzekutimi i vendimit gjyqgésor té formé sé
preré, me té cilin debitori duhet t'i paguante kérkuesit njé shumé parash si pasojé e shpronésimit
pér interes publik. Nisur nga kjo, duke referuar né jurisprudencén e Gijykatés, shumica ka arritur
né pérfundimin se ¢éshtja éshté e njé natyre té tillé qé interesi 1 kérkuesit éshté rrezikuar né shkallé
té konsiderueshme nga kohézgjatja e tepruar e procedurés sé ekzekutimit té vendimit gjyqésor té
formés sé preré me rreth 5 vjet, nga té cilat 4 vjet pér afatin e arsyeshém té pércaktuar né KPC,
edhe pse nga ana e debitorit éshté shlyer detyrimi, ndérkohé qé ¢éshtja pritej té shqyrtohej nga
Gjykata né seancé.

4. Né lidhje me té katra kriteret ¢ merren né vlerésim pér konstatimin e cenimit té afatit té
arsyeshém pér ekzekutimin e vendimit té formés sé preré, bashkohem me shumicén né vlerésimin
q€ ajo 1 ka béré kompleksitetit 1¢ céshyjes, ndérkohé qé pér sa u takon tre kritereve té tjera ndahem nga
géndrimi i shumicés.

5. Konkretisht pér sa i takon kriterit qé lidhet me seljen e kérkuesit, ky i fundit, pavarésisht se ka
shfrytézuar mjetet procedurale né dispozicion t€ tij, né kushtet kur nga momenti i disponimit me
vendim nga ana e Gjykatés Administrative t€ Shkallés sé Paré Korcé, pér konstatimin e cenimit té
afatit t€ arsyeshém pér ekzekutimin e vendimit e deri né paraqitjen e ankimit kushtetues individual,
pavarésisht se shkelja éshté vazhduese, nuk ka pérmbushur detyrimin pér té treguar kujdesin e
nevojshém dhe nismén pér t'u ankuar né kohén e duhur né kété¢ Gjykaté pér déshtimin e
vazhdueshém t€ ekzekutimit té vendimit t€ tij brenda njé afati té arsyeshém kohor. Ndérkohé pér
sa 1 takon pérmbaruesit gjyqésor, ky 1 fundit, né trajtimin e ¢éshtjes, nuk i ka shteruar té gjitha
mjetet juridike qé parashikon legjislacioni pér ekzekutimin e vendimit, fakt ky qé provohet me
vendimin e Gjykatés Administrative té Shkallés sé Paré Korcé, qé ka rrézuar kérkesén pér kryerjen
e veprimeve t€ posagme dhe marrjen e masave té tjera té nevojshme nga ana e asaj gjykate.

0. Duke marré né analizé sjelljen e antoriteteve, pavarésisht se éshté tejkaluar afati 1 arsyeshém me
4 viet, ekzekutimi i vendimit té€ formés sé preré té kérkuesit, si¢ me té drejté konstaton edhe Gjykata
Administrative e Shkallés s¢ Paré Kor¢é me vendimin nr. 900 (770), daté 13.4.2022, rezulton se
ckzekutimi 1 vendimit gjygésor éshté penguar nga arsye objektive, té cilat lidhen me ndértimin e
ndérgjyqésisé, si dhe me faktin se Késhilli i Ministrave nuk disponon llogari né degén e thesarit,
duke béré qé vonesa né ekzekutim né kété rast té justifikohet nga rrethana té€ veganta. Né analizén
e kétyj kriteri gjithashtu duhet té mbahet parasysh edhe fakti q¢ Késhilli i Ministrave, me gjithé
pamundésiné e ekzekutimit, ka deleguar njé nga organet e varésisé dhe ky i fundit ka ekzekutuar
vendimin e formés sé preré té kérkuesit.

7. Pér sa i takon kriterit té katért dhe té fundit, réndésiné e asaj ¢faré rrezikon kérkuesi nga kohézgjatja
e ckzekutimit té vendimit gjyqésor, né vlerésimin tim kérkuesi éshté kompensuar fillimisht pér
shumén e llogaritur pér shpronésim népérmjet VKM-sé nr. 909/2014, ndérkohé qé shuma e
ekzekutuar tashmé me vendim gjykate éshté plotésimi i vlerés sipas kérkesépadisé sé tij. I marré né
analizé ky kriter i lidhur edhe me kriteret e tjera, si dhe me faktin qé kérkuesi éshté likuiduar pér
shumén e pretenduar, vlerésoj se ai nuk ka argumentuar dhe provuar rrezikun pér interesat e tij
pas ekzekutimit térésor té vendimit. Nisur nga kjo, mbaj géndrimin se nuk ka cenim té sé drejtés
pér proces té rregullt ligjor né aspekt té kohézgjatjes sé arsyeshme té ekzekutimit té vendimit, ndaj,
pér rrjedhojé, kérkesa duhej té ishte rrézuar.



Anétar: Genti Ibrahimi



